
Llwybr Darganfod y Cymin
Cerddwch yn ôl traed yr Arglwydd Nelson a’r Fonesig Hamilton, a ddaeth yma i fwynhau’r golygfeydd godidog dros Gymru a Lloegr dros
200 mlynedd yn ôl. Mae’r llwybr hwn yn cynnwys dau adeilad Sioraidd hynod ddiddorol: Teml y Llynges, cofeb i’r Llyngesydd Arglwydd
Nelson; a’r Tŷ Crwn, tŷ gwledda castellaidd cylchol.

Gwybodaeth

Cyfeiriad: Y Cymin, Sir Fynwy, NP25 3SE

Map AO: Landranger 162

Gweithgaredd: Cerdded

Cymedrol: Llwybrau cadarn a llwybrau glaswellt – gallant
fod yn fwdlyd ar ôl glaw. Am ragor o fanylion,
darllenwch yr adran Tirwedd.

Addas i gŵn: Mae croeso i gŵn ar dennyn.

Llwybr llawn: Milltiroedd: 1 (km: 1.6)

Hyd: 30 munud

Tirwedd

Llwybrau cadarn a llwybrau glaswellt – gallant fod yn
fwdlyd ar ôl glaw. Nid yw gatiau mochyn yn addas i
bramiau a chadeiriau olwyn. 

Cyfanswm y camau: 4

Man cychwyn: Maes parcio’r Cymin, cyfeirnod grid: SO528125

Man gorffen: Maes parcio’r Cymin, cyfeirnod grid: SO528125

O’r maes parcio, cerddwch tuag at yr adeilad gwyn y gallwch ei weld i’r gogledd. Dyma
Deml y Llynges.

1.

Cerddwch i’r Tŷ Crwn. I’r chwith ohonoch mae golygfa odidog dros Drefynwy a thu
hwnt. Fe allech weld boda neu hebog tramor yn hedfan fyny fry. Rydych chi’n debygol o
weld Mynydd Pen-y-fâl, sy’n edrych fel llosgfynydd o’r cyfeiriad hwn. Ac ar ddiwrnod
clir fe welwch Ben y Fan ar y gorwel: pwynt uchaf Bannau Brycheiniog.

2.

O’r Tŷ Crwn, cerddwch ar hyd y rhodfa. O’ch blaen mae Coed Beaulieu, coetir hynafol a
ddefnyddiwyd ‘slawer dydd i losgi siarcol. Ewch i’r coetir a dilynwch y llwybr amlwg ar
hyd pen uchaf y gefnen tan i chi �rraedd yr olygfan, lle mae mainc a bwrdd
gwybodaeth i’r chwith o’r llwybr. Cerddwch am ryw 150m a dilynwch y llwybr troellog
serth i lawr i’r chwith, ychydig cyn pen y gefnen. Gall y llwybr hwn fod yn llithrig, a gall
fod yn anodd dod o hyd iddo ar adegau penodol o’r flwyddyn. Dilynwch y llwybr i lawr y
bryn am ryw 250m tan iddo ymuno â thrac cerbydau llydan. Trowch i’r dde gan ddilyn y
trac am 600m tan i chi �rraedd gât mochyn ag arwydd ‘Y Cymin’. Ewch drwy’r gât a
dilynwch y llwybr drwy ganol y cae. Ewch i fyny’r bryn drwy rai coed, yna croeswch ail
gae yn lletraws at gât mochyn a dychwelyd i diroedd y Cymin.

3.

Ewch drwy’r gât mochyn a, chan gadw’r Hen Stabl i’r chwith ohonoch, cerddwch yn
syth ymlaen tan i chi ddod at y Lawnt Fowlio. Cafodd y lawnt ei thirlunio gan yr un bobl
ag a adeiladodd y Tŷ Crwn ac mae’n lle hyfryd am bicnic neu gêm o groce. Os nad ydych
chi’n bwriadu stopio, dydych chi ddim yn bell o gwbl o’r maes parcio – dilynwch y
rhodfa.

4.


